ÚTSKRIFT ÚR FUNDAGERÐABÓK
LANDBÚNAÐARRÁÐS HÚNAÞINGS VESTRA
76. Fundur.
Miðvikudaginn 29. nóvember kl. 13:00 kom landbúnaðarráð saman til 76. fundar í fundarsal Félagsheimilisins Hvammstanga. Mæting samkvæmt undirskriftum.

Dagskrá:

1. Eftirlit með lausagöngu búfjár. Ingvar J. Jóhannsson.

2. Skipulag refa- og minkaeyðingar.

3. Önnur mál.

Afgreiðslur:

1. Ingvar J. Jóhannsson, eftirlitsmaður með lausagöngu búfjár er mættur til fundar með landbúnaðarráði. Gerði hann grein fyrir störfum sínum sl. sumar m.a. útköllum, samskiptum við lögreglu, búfjáreigendur og Vegagerðina.  Landbúnaðarráð samþykkir að fela sveitarstjóra og eftirlitsmanni að senda Vegagerðinni greinargerð um fjölda útkalla v/ lausagöngu búfjár og nauðsynlegt viðhald girðinga sem lokið skal eigi síðar en 1. júlí ár hvert.  Landbúnaðarráð samþykkir að mæla með því við sveitarstjórn að ráðningarsamningur við Ingvar J. Jóhannsson eftirlitsmann með lausagöngu búfjár verði endurnýjaður en samningurinn rennur út um komandi áramót.

2. Skipulag refa- og minkaeyðingar. Fram lögð eftirfarandi tillaga: „Landbúnaðarráð Húnaþings vestra samþykkir að leggja til við sveitarstjórn að auglýst verði eftir veiðimönnum til að annast refa- og minkaveiði í sveitarfélaginu frá og með 1. janúar 2007 til og með 31. desember 2010. Landbúnaðarráð leggur jafnframt til að í samningum sem gerðir verða við ráðna veiðimenn sé gert ráð fyrir sömu svæðaskiptingu vegna refa- og minkaveiða og verið hefur sl. 4 ár.
GRENJAVINNSLA.

Landbúnaðarráð leggur til að greiðsla fyrir leit og vinnslu grenja verði sem hér segir: Greiða skal fasta fjárhæð fyrir hvert unnið grendýr bæði fullorðin dýr og yrðlinga kr. 13.000,00- auk vsk. Greiðsla þessi er vegna grenjaleitar á þekktum grenjum, verðlauna fyrir hvert unnið dýr, vinnulauna og aksturs.  Skottum ber að skila í áhaldahús Húnaþings vestra.
MINKAVEIÐI.

Landbúnaðarráð legur til að greiðsla fyrir minkaveiði verði sem hér segir:

1. Fyrir akstur skal greiða kr. 60,00- pr. km.

2. Fyrir leit skal greitt tímakaup kr. 850,00- pr. klst.

3. Fyrir hvert unnið dýr eru greiddar kr. 3.500,00-


Skottum ber að skila í  áhaldahús Húnaþings vestra.

Samningar við ráðna veiðimenn verða uppsegjanlegir af beggja hálfu með tveggja mánaða fyrirvara og skal uppsögn miðast við áramót.

Greiðsla fyrir hlaupadýr og mink utan veiðitíma.

Landbúnaðarráð leggur til að greitt verði fyrir unnin hlaupadýr kr. 7.000,00- hvert dýr. Landbúnaðarráð leggur til að greitt verði fyrir unninn mink kr. 3.500,00- hvert dýr. Skottum skal skila í áhaldahús Húnaþings vestra. Greiðsla fer einungis fram gegn framvísun veiðikorts. Ofangreint taki gildi frá og með 1. janúar 2007. Tillagan samþykkt samhljóða. 
3. Önnur mál.

a) Formaður og sveitarstjóri kynntu úrskurð Héraðsdóms Norðurlands vestra í máli Birgis Líndals Ingþórssonar gegn Húnaþingi vestra.

Fundargerð upplesin og samþykkt.

Fundi slitið kl. 14:35.

Agnar Jónsson(sign.),



Skúli Þórðarson(sign.),

Örn Óli Andrésson(sign.),


Þorsteinn B. Helgason(sign.),

Sigtryggur Sigurvaldason(sign.),

Þórarinn Óli Rafnsson(sign.).







